
	1․Նախագծի 2-րդ կետի համաձայն՝ «2025 թվականի Արենի տեսակի խաղողի մթերումներ իրականացնող տնտեսավարող սուբյեկտների մթերման կետերում մթերումների գործընթացի մշտադիտարկումը կատարվում է Հայաստանի Հանրապետության մարզպետների աշխատակազմերի կողմից։»:
Այս կապակցությամբ հայտնում ենք, որ Նախագծով անհրաժեշտ է հստակեցնել, թե ինչ մեխանիզմներով (ընթացակարգով) են մարզպետների աշխատակազմերը իրականացնելու մթերման գործընթացի մշտադիտարկումը (եթե այդ գործառույթը նախատեսվում է իրականացնել այլ մարմինների միջոցով, ապա առաջարկում ենք նախատեսել, որ մարզպետի աշխատակազմը համակարգում է մշտադիտարկման  գործընթացը)։
2․Նախագծի 4-րդ կետը առաջարկում ենք շարադրել հետևյալ խմբագրմամբ․
[bookmark: _Hlk211430036]«Սույն որոշումն ուժի մեջ է մտնում հրապարակմանը հաջորդող օրվանից և տարածվում է 2025 թվականի հոկտեմբերի 1-ից հետո ծագած իրավահարաբերությունների վրա»։
3․Նախագծի 1-ին կետի 1-ին ենթակետով հաստատվող հավելվածի (այսուհետ՝ Հավելված N 1) 1-ին կետի համաձայն՝ «2025 թվականի Արենի տեսակի խաղողի մթերումների գործընթացի կազմակերպման միջոցառման (այսուհետ՝ Միջոցառում) նպատակն է Հայաստանի Հանրապետության Վայոց ձորի մարզում 2025 թվականին տնտեսությունների կողմից արտադրված Արենի տեսակի խաղողի իրացման գործընթացին աջակցելու նպատակով սուբսիդավորել 700 տոննան գերազանցող քանակությամբ Արենի տեսակի խաղողի մթերումներ իրականացնող տնտեսավարող սուբյեկտներին։»
Նախագծին կից ներկայացված հիմնավորման 3-րդ կետի համաձայն՝ «Աջակցության տրամադրման առնվազն 700 տոննա շեմը որոշվել է այն տրամաբանությամբ, որ ծրագրից չկարողանան օգտվել գինու արտադրության նպատակով Արենի մթերող  տնտեսավարողները։»:
Այս առումով հարկ է նկատել, որ Հավելվածի 1-ին կետի համաձայն միջոցառման նպատակը Արենի տեսակի խաղողի իրացման գործընթացին աջակցելն է, այլ ոչ թե որևէ արտադրության խթանումը։
Բացի այդ գտնում ենք, որ ծրագրից օգտվելու համար առնվազն 700 տոննայի շեմ նախատեսելը (այն դեպքում երբ սուբսիդավորման ենթակա խաղողի ընդհանուր ծավալը 2000 տոննա է) տնտեսավարող սուբյեկտների մոտ կարող է առաջացնել անհավասար մրցակցություն, մասնավորապես խաղողի մթերում իրականացնող փոքր և միջին տնտեսավարող սուբյեկտները հնարավոր է ընդհանրապես չկարողանան օգտվել նշված ծրագրից, ուստի տնտեսավարող սուբյեկտներին (իրենց գործունեությամբ պայմանավորված) ծրագրից օգտվելու սահմանափակում նախատեսելու կարգավորումները, այդ թվում առնվազն 700 տոննայի շեմ նախատեսելու նպատակահարմարությունը առաջարկում ենք վերանայել, կամ Նախագծին կից ներկայացված հիմնավորմամբ լրացուցիչ պարզաբանել նշված դրույթի անհրաժեշտությունը։
4․Հավելվածի N 1-ի 2-րդ և 3-րդ կետերով, մատակարարող տնտեսությունները մի դեպքում նշվում են որպես միջոցառման մասնակիցներ, իսկ մյուս դեպքում որպես միջոցառման շահառու։
Վերոնշյալի առնչությամբ հայտնում ենք, որ նկատի ունենալով Նախագծի բովանդակությունը, ինչպես նաև այն հանգամանքը, որ մատակարարող տնտեսություններին Նախագծի դրույթներով որևէ գործառույթ իրականացնելու պարտավորություն վերապահված չէ, հետևաբար գտնում ենք, որ մատակարարող տնտեսությունները համարվում են միջոցառման շահառուներ ոչ թե միջոցառման մասնակիցներ, ուստի վերջիններիս որպես միջոցառման մասնակից դիտարկելը վերանայման կարիք ունի։
5․Հավելված N1-ի 4-րդ կետի համաձայն՝ «Միջոցառման իմաստով տնտեսավարող սուբյեկտներ են համարվում Հայաստանի Հանրապետության մարզերում խաղողի մթերման գործունեություն իրականացնող իրավաբանական անձինք (...)։»։
Նշված կարգավորմամբ որպես խաղողի մթերում իրականացնող տնտեսավարող սուբյեկտ առաջարկում ենք լրացնել նաև անհատ ձեռնարկատեր համարվող ֆիզիկական անձանց՝ նկատի ունենալով «Անհատ ձեռնարկատիրոջ մասին» Հայաստանի Հանրապետության օրենքի 6-րդ հոդվածի 1-ին մասի պահանջը համաձայն որի՝ «Անհատ ձեռնարկատերն ունի օրենքով չարգելված գործունեության ցանկացած տեսակներ իրականացնելու համար անհրաժեշտ քաղաքացիական իրավունքներ։»։

6․Հավելված N1-ի 6-րդ և 8-րդ կետերով առաջարկում ենք նախատեսել համագործակցության համաձայնագիր կնքելու և դրա պատճենը մարզպետի աշխատակազմին ներկայացնելու ժամկետների վերաբերյալ կարգավորումներ։
Սույն դիտողությունը վերաբերում է նաև Հավելվածի 7-րդ կետին։ 



7․Նախագծի 1-ին կետի 2-րդ ենթակետով հաստատվող հավելվածի (այսուհետ՝ Հավելված N2) 2-րդ կետով նախատեսված կարգավորումը բովանդակային առումով կրկնվում է Նախագծի 1-ին կետի 1-ին ենթակետով հաստատվող հավելվածի 4-րդ կետի հետ, ուստի՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջը գտնում ենք, որ վերոնշյալ դրույթի անհրաժեշտությունը վերանայման կարիք ունի։
8․Հավելված N2-ի 3-րդ կետի 2-րդ ենթակետի համաձայն՝ «համագործակցության համաձայնագիր կնքելու նպատակով տնտեսվարող սուբյեկտը դիմումին կից նախարարություն է ներկայացնում տեղեկատվություն տնտեսավարողի հիմնադիր կամ ավելի քան 10 տոկոս բաժնետոմս ունեցող բաժնետեր հանդիսացող անձանց անվանումների և նրանց ընտանիքի անդամների (ծնող, ամուսին, զավակ) անունների և ազգանունների մասին։»
Այս առումով հարկ է նկատել, որ վերոնշյալ կարգավորմամբ նախարարություն փոխանցման ենթակա տեղեկությունները «Անձնական տվյալների պաշտպանության մասին» օրենքի իմաստով համարվում են անձնական տվյալներ, իսկ դրանց փոխանցումը անձնական տվյալների մշակում։
 Վերը նշվածի կապակցությամբ հայտնում ենք, որ Նախագծով կամ Նախագծին կից ներկայացված հիմնավորմամբ լրացուցիչ պարզաբանման կարիք ունի անձնական տվյալներ մշակելու նպատակները և դրանց համաչափությունը (անձնական տվյալները պետք է մշակել այն նվազագույն քանակով, որն անհրաժեշտ է օրինական նպատակներին հասնելու համար), կամ վերոնշյալ կարգավորումները նախատեսելու նպատակահարմարությունը վերանայել՝ նկատի ունենալով «Անձնական տվյալների պաշտպանության մասին» օրենքի 4-րդ հոդվածի 2-րդ մասի կարգավորումը համաձայն որի՝ «2․Անձնական տվյալները մշակվում են օրինական և որոշակի նպատակներով և առանց տվյալների սուբյեկտի համաձայնության չեն կարող օգտագործվել այլ նպատակներով», նույն օրենքի 5-րդ հոդվածի 3-րդ մասի համաձայն՝ «3. Արգելվում է այնպիսի անձնական տվյալների մշակումը, որոնք անհրաժեշտ չեն տվյալները մշակելու նպատակի համար կամ անհամատեղելի են դրա հետ», իսկ նույն հոդվածի 4-րդ մասի համաձայն՝ «4. Արգելվում է անձնական տվյալների մշակումը, եթե տվյալները մշակելու նպատակին հնարավոր է հասնել ապանձնավորված կերպով:»։
9․Հավելված N2-ի 10-րդ կետում հստակեցման կարիք ունի, թե Նախարարության կողմից սուբսիդավորման գումարը տնտեսվարող սուբյեկտներին փոխանցելու համար կարգավորմամբ որ պահից սկսած է նախատեսվում հաշվարկել 7 աշխատանքային օրը (եզրակացություն կազմելու, թե դա ստանալու օրվանից)։
Սույն դիտողությունը վերաբերում է նաև Հավելվածի 12-րդ կետի վերաբերելի դրույթներին։
10․Հավելված N2-ի 14-րդ կետում «կամ» շաղկապի կիրառությունը «Նորմատիվ իրավական ակտերի մասին» օրենքի իմաստով ենթադրում է, որ սուբսիդավորման գումարները կարող են փոխանցվել կամ 700 տոննան գերազանցող մթերված խաղողի համար, կամ խաղողի ամբողջ քանակի համար, ուստի նկատի ունենալով այն, որ նշված կարգավորումը ենթադրում է հայեցողական լիազորություն, ուստի գտնում ենք, որ կարգավորմամբ անհրաժեշտ է վերանայել «կամ» շաղկապի կիրառությունը, կամ պարզաբանել, թե որ դեպքերում ինչ չափի սուբսիդավորման գումար կարող է փոխանցվել տնտեսվարող սուբյեկտներին։
Սույն դիտողությունը վերաբերում է նաև Նախագծի N 3 Ձև-ով նախատեսվող սուբսիդիայի տրամադրման պայմանագրին։
11․Հավելված N2-ի 15-րդ կետի համաձայն՝ «Եթե պարզվում է, որ տնտեսավարող սուբյեկտի կողմից ներկայացված փաստաթղթերում տեղ են գտել ընթացակարգով սահմանված պահանջների խախտումներ, ապա  խախտումների մասով տրամադրված սուբսիդավորման գումարը խախտումները հայտնաբերելու օրվան հաջորդող 10 աշխատանքային օրվա ընթացքում տնտեսավարող սուբյեկտը պարտավոր է վերադարձնել նախարարության համապատասխան հաշվեհամարին:»։ 
Այս կապակցությամբ գտնում ենք, որ Նախագծով կամ դրան կից ներկայացված հիմնավորմամբ անհրաժեշտ է պարզաբանել նման դրույթ նախատեսելու նպատակահարմարությունը, կամ հստակեցնել, թե ինչ խախտումների մասին է Նախագծով հիշատակվում՝ նկատի ունենալով այն հանգամանքը, որ Նախագծով արդեն իսկ սահմանված են տնտեսվարող սուբյեկտների կողմից ներկայացված փաստաթղթերը ընթացակարգով սահմանված պահանջներին համապատասխանության ստուգման վերաբերյալ մի շարք դրույթներ։
[bookmark: _Hlk211439404]12․ Հավելված N2-ի 16-րդ կետում օգտագործվող «տնտեսավարող սուբյեկտի լիազոր անձը» բառերը առաջարկում ենք փոխարինել «տնտեսավարող սուբյեկտի կողմից լիազորված անձ» կամ «տնտեսավարող սուբյեկտի ներկայացուցիչ» բառերով։
13․ Նախագծի 1-ին կետի 3-րդ ենթակետով հաստատվող Հավելված N2-ի 10-րդ կետի համաձայն՝ «10․ Խաղողի տնկարկի տեղակայման վայրի, Շահառուի և խաղողի վերաբերյալ տվյալները լրացվում են այնպիսի մանրամասնությամբ, որ ապահովվի դրանց ճշգրիտ նույնականացումը:»։
Այս առումով գտնում ենք, որ նշված տվյալները մանրամասնությամբ լրացնելու պահանջը գնահատողական է, ուստի գտնում ենք որ օգտագործվող ձևակերպումը վերանայման կարիք ունի։  
Միևնույն ժամանակ Հավելված N2-ում օգտագործվող օտարալեզու բառերը անհրաժեշտ է նշել նաև հայերեն տառադարձությամբ՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները։
14. Նախագծի N 3 Ձև-ով նախատեսվում է սուբսիդիայի տրամադրման պայմանագրի օրինակելի ձևը (այսուհետ՝ Պայմանագիր)։
Պայմանագրի 3․4-րդ և 3․5-րդ կետերի համաձայն՝ «3.4․ Նախարարության կողմից Միջոցառման գծով գումարների բացակայության դեպքում գումարները կվճարվեն դրանց առկայության դեպքում՝ փոփոխված ժամկետներով։»։ 
« 3.5․ Այն դեպքում, երբ ակնկալվող սուբսիդավորման գումարի չափը գերազանցում է տվյալ տարվա Հայաստանի Հանրապետության պետական բյուջեով աջակցության տրամադրման համար հատկացված գումարի մնացորդը, ապա տվյալ սուբսիդավորման գումարը տրամադրվում է մասնակի՝ տվյալ տարվա Հայաստանի Հանրապետության պետական բյուջեով աջակցության տրամադրման համար հատկացված գումարի մնացորդի չափով։»։
Այս կապակցությամբ հարկ է նկատել, որ Հիմնավորման 6-րդ կետի համաձայն՝ «Նախագծի ընդունման դեպքում, Վայոց ձորի մարզում արտադրված Արենի տեսակի խաղողի մթերման խնդրահարույց 2000 տոննան ամբողջությամբ մթերվելու դեպքում ցուցաբերվող աջակցության չափը կկազմի շուրջ 140․0 մլն դրամ։
Միջոցառման իրականացման արդյունքում պետական բյուջեից լրացուցիչ ֆինանսական միջոցների տրամադրման անհրաժեշտությունը բացակայում է, իսկ առաջացող ֆինանսական պարտավորությունները նախատեսվում է իրականացնել Էկոնոմիկայի նախարարության կողմից իրականացվող 1187-12004 Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագրի համար 2025 թվականին հատկացված ֆինանսական միջոցների հաշվին՝ վերաբաշխում կատարելու միջոցով։»։
Վերոնշյալի համատեքստում առաջարկում ենք Պայմանագրի հիշյալ կետերի անհրաժեշտությունը վերանայել, կամ լրացուցիչ հիմնավորել ֆինանսավորում տրամադրելու սահմանափակումները։
	1․ Ընդունվել է։









2․ Ընդունվել է։



3․ Ընդունվել է։


























4․ Ընդունվել է։









5․ Չի ընդունվել։
    Էկոնոմիկայի նախարարության կողմից մթերողների կազմակերպությունների հետ կայացած բանակցությունների արդյունքում  միջոցառման շրջանակներում մթերումներ իրականացնելու պատրաստակամություն է հայտնել միայն «Վեդի Ալկո» ՍՊԸ-ն, որն ունի իրավաբանական անձի կարգավիճակ։
6․ Ընդունվել է մասամբ։
Համագործակցության համաձայնագիր կնքելու նպատակով տնտեսավարող սուբյեկտի համար ժամկետի սահմանումը գտնում ենք ոչ նպատակահարմար, իսկ Հավելված N 1-ի 8-րդ և Հավելված N 2-ի 7-րդ կետերը լրամշակվել են։
7․ Ընդունվել է։





8․ Ընդունվել է ի գիտություն։
Հավելված N2-ի 3-րդ կետի 2-րդ ենթակետի տեղեկատվությունը պահանջվում է Հավելված N 1-ի 5-րդ կետի 2-րդ ենթակետով սահմանված միջոցառումից օգտվելու նախապայմանի ապահովումը ստուգելու նպատակով։ Հարկ է նշել նաև, որ այդ տեղեկատվությունը պահանջվում է նաև Էկոնոմիկայի նախարարության կողմից իրականացվող պետական աջակցության այլ ծրագրերի շրջանակներում։  












9․ Ընդունվել է։





10․ Ընդունվել է։









11․ Չի ընդունվել։
Տվյալ դրույթը նախատեսված է այն նկատառումից ելնելով, որ   ներկայացված փաստաթղթերի ուսումնասիրության ընթացքում մարզպետի աշխատակազմի կողմից հնարավոր է, որ չհայտնաբերվեն փաստաթղթերում տեղ գտած խախտումները և դրանք բացահայտվեն սուբսիդավորումը տրամադրելուց հետո։  




12․ Ընդունվել է։


13․ Ընդունվել է։










14․  Չի ընդունվել։ 
Միջոցառման բյուջեն Կառավարության կողմից հաստատվելու է մինչև մթերումների ավարտը՝ հիմք ընդունելով Էկոնոմիկայի նախարարության և Վայոց ձորի մարզպետի աշխատակազմերի կողմից գնահատված 2100 տոննա խաղողի մթերման համար անհրաժեշտ սուբսիդավորման գումարը, մինչդեռ մթերման փաստացի ծավալները կարող են գերազանցել նախնական գնահատված չափը։

	2. Ֆինանսների նախարարություն 
	14.10.2025թ.

	
	N 01/9-2/22790-2025

	  Նախագծով հաստատվող Ծրագրով առաջարկվում է 700 տոննան գերազանցող քանակությամբ Արենի տեսակի խաղողի մթերման դեպքում 2025թ. պետական բյուջեից տրամադրել սուբսիդավորում՝ յուրաքանչյուր կգ-ի համար 70 դրամ։ Միաժամանակ, Նախագծի հիմնավորման համաձայն` Վայոց ձորի մարզում արտադրված Արենի տեսակի խաղողից՝ մթերման տեսանկյունից խնդրահարույց է 2000 տոննան, որն ամբողջությամբ մթերվելու դեպքում ցուցաբերվող աջակցության չափը կկազմի շուրջ 140․0 մլն դրամ։
  Այդ կապակցությամբ, Նախագծի վերաբերյալ առկա են ներքոհիշյալ դիտարկումները.
  1. Նախագծով հաստատվող հավելվածների մի շարք դրույթներում ձևակերպումը տարընթերցման տեղիք է տալիս (մասնավորապես՝ N 1 հավելվածի 5-րդ կետի առաջին պարբերությամբ սահմանվում է, որ սուբսիդավորումը տրամադրվում է 700 տոննան գերազանցող քանակի յուրաքանչյուր կգ-ի համար 70 դրամ սուբսիդիա, մինչդեռ 2-րդ պարբերությամբ 700 տոննա քանակի մեջ է նշվում, թե որ մասով սուբսիդավորում չի տրամադրվում): Բացի այդ, Նախագծի հիմնավորմամբ նշվում է, որ առնվազն 700 տոննա և ավելի քանակության մթերման դեպքում է սուբսիդավորվում:
Հետևաբար, առաջարկում ենք Նախագծի հավելվածներում և հիմնավորմամբ սահմանումները հստակեցնել (օրինակ՝ «700 տոննան գերազանցող քանակությունը» բառերը փոխարինել «առնվազն 700 տոննա և ավելի քանակություն» բառերով, և/կամ հակառակը):
  2. Նախագծի N 1 հավելվածի 5-րդ կետի 2-րդ մասով, որով սահմանվում է, որ 700 տոննա քանակի մեջ հաշվի չի առնվում և սուբսիդավորում չի տրամադրվում տնտեսավարող սուբյեկտին սեփականության կամ օգտագործման իրավունքով պատկանող կամ հիմնադիր կամ բաժնետեր հանդիսացող անձանց կամ նրանց ընտանիքի անդամների (ծնող, ամուսին, զավակ) կողմից մշակվող հողատարածքներից մթերվող (գնվող) խաղողի համար, հստակեցման կարիք ունի, թե արդյոք 700 տոննայի մեջ հաշվի չառնելը ենթադրում է առնվազն 700 տոննա մթերման նախապայմանի չկատարում, թե պարզապես սուբսիդավորվում է միայն տարբերության մասով: Բացի այդ, պարզաբանման կարիք ունի՝ որքանով է գնահատված ռիսկը, որ տարբեր մթերող տնտեսավարողներ փոխադարձ համաձայնությամբ չեն մթերելու գործընկեր տնտեսավարողի համար սույն դրույթին համաձայն չսուբսիդավորվող խաղողի քանակը:
  Հետևաբար, առաջարկում ենք հիշյալ դրույթը սահմանել այնպես, որ եթե մթերվող խաղողը համարվում է Ծրագրի գծով մթերում իրականացնող տնտեսավարողներից որևէ մեկի սեփականության կամ օգտագործման իրավունքով պատկանող կամ հիմնադիր կամ բաժնետեր հանդիսացող անձանց կամ նրանց ընտանիքի անդամների (ծնող, ամուսին, զավակ) կողմից մշակվող հողատարածքներից մթերվող քանակություն, ապա այն չի սուբսիդավորվում՝ անկախ այն հանգամանքից, թե որ տնտեսավարողն է մթերողը: Հակառակ պարագայում մթերող տնտեսավարողի հետ փոխկապակցված անձանց կողմից մշակված խաղողը ևս սահմանված արժեքով մթերելու հնարավորությունը չբացառելու համար առաջարկում ենք մթերվող առնվազն 700 տոննայի մեջ սահմանել չսուբսիդավորվող նվազագույն շեմ, որը մթերող ընկերությունը, անկախ սուբսիդավորման հանգամանքից, մթերելու էր, իսկ դրանից ավել մասով սուբսիդավորել՝ չկիրառելով հիշյալ սահմանափակումը, ինչը նաև Ծրագրի իրականացման և վերահսկողության տեսանկյունից կենթադրի ավելի պարզ ընթացակարգ:
   3. Նախագծի հիմնավորմամբ նշվում է, որ պետական բյուջեից լրացուցիչ ֆինանսական միջոցների հատկացման անհրաժեշտությունը բացակայում է և որ պահանջվող 140.0 մլն դրամ գումարը վերաբաշխման միջոցով կտրամադրվի Հայաստանի Հանրապետության ագրոպարենային ոլորտի սարքավորումների լիզինգի աջակցության ծրագրի (1187-12004 միջոցառում) համար 2025 թվականին հատկացված ֆինանսական միջոցների հաշվին: Մինչդեռ բացակայում է տեղեկատվությունը հիշյալ միջոցառման գծով տարվա ընթացքում նվազեցվող գումարները վերականգնելու անհրաժեշտության և/կամ բացակայության վերաբերյալ:
  4. Նախագծի 1-ին կետի 1-ին ենթակետով հաստատվող N 1 հավելվածի 4-րդ կետում «իրավաբանական անձինք (այսուհետ՝ տնտեսավարող սուբյեկտներ)» բառերից հետո առաջարկում ենք տեքստը փոփոխել հետևյալ խմբագրությամբ․ «որոնց նկատմամբ Միջոցառման 6-րդ կետում նշված դիմումի ներկայացման օրվան նախորդող 365 օրերի ընթացքում չի կայացվել հարկային մարմնի կողմից վերահսկվող եկամուտների գծով մեկ միլիոն դրամ և ավելի հարկային պարտավորությունների մասով գանձման որոշում կամ որոնք Միջոցառման 6-րդ կետում նշված դիմումի ներկայացման օրվան նախորդող օրվա դրությամբ չունեն հարկային մարմնի կողմից վերահսկվող եկամուտների գծով ժամկետանց պարտավորություններ։»:
	







1․ Ընդունվել է։










2․ Ընդունվել է։
























3․ Ընդունվել է։







4․ Ընդունվել է։


	3. Տարածքային կառավարման և ենթակառուցվածքների նախարարություն 
	10.10.2025թ.

	
	N ԴԽ/15․2/34795-2025

	  Նախագիծը քննարկվել է ՀՀ մարզպետների աշխատակազմերի հետ։
   1․ Նախագծի 2-րդ հավելվածի 14-րդ կետով և Ձև N 3-ում սահմանվում է, որ Ընթացակարգի 1-ին կետում նշված սուբսիդավորման գումարները տրամադրվում են մթերված Արենի տեսակի խաղողի 700 տոննան գերազանցող կամ ամբողջ քանակի համար։ Սակայն չկան սահմանված դրույթներ, որ դեպքում է սուբսիդավորման գումարները տրամադրվելու մթերված Արենի տեսակի խաղողի 700 տոննան գերազանցող մասի համար և որ դեպքում ամբողջ քանակի համար։ Տվյալ դեպքում կարող են առաջանալ տարընթերցումներ։ Առաջարկում ենք հստակ սահմանել սուբսիդավորման գումարների տրամադրման ձևը, այսինքն սուբսիդավորման գումարները կտրամադրվեն մթերված Արենի տեսակի խաղողի 700 տոննան գերազանցող մասի համար, թե մթերված Արենի տեսակի խաղողի ամբողջ քանակի համար։
    2․ Ձև N 3-ի 1․3 կետով սահմանվում է, որ սուբսիդիան տրամադրվելու է Տնտեսավարողի կողմից Արենի տեսակի խաղող արտադրող տնտեսություններից (շահառուներից) մթերված 700 տոննան գերազանցող և ավելի ծավալին համարժեք չափով։ Իսկ Նախագծի 2-րդ հավելվածի 14-րդ կետով և Ձև N 3-ի 1․4 կետով սահմանվում է, որ Ընթացակարգի 1-ին կետում նշված սուբսիդավորման գումարները տրամադրվում են մթերված Արենի տեսակի խաղողի 700 տոննան գերազանցող կամ ամբողջ քանակի համար։ Հաշվի առնելով վերոգրյալը՝ առաջարկում ենք խմբագրել կետը։
	
1․ Ընդունվել է։











2․ Ընդունվել է։






